
GOBERNU BATZARRA

2018.10.01

Alkatea:

Olatz Peon Ormazabal

Bertaratutako zinegotziak:

Patxi Amantegi Zubiria
Nerea Letamendia Belloso
Jokin Azkue Arrastoa
Iñigo Alonso Sarasibar

Idazkaria:

Begoña Garmendia Vazquez

Kontuhartzailea:
Ainhoa Molinos Zubiaurre

Tolosako  Udaletxean,  bi  mila  eta
hemezortziko urriaren batean,  8:00etan,
Tokiko Gobernu Batzarra bildu da ohiko
bilera  egiteko.  Mahaiburua alkatea izan
da,  eta  alboko  zinegotziak  agertu  dira,
eguneko gai-zerrenda aztertzeko. 

1. Aurreko akta onartzea.

2. Onartzea  zerbitzu  honen
kontratuaren  luzapena:
Aholkularitza  eta  lankidetza
zerbitzua bilketa exekutiboaren eta
trafikoko  zigorren  kudeaketa
arloan.

3. Onartzea   Bizi-biziki  S.L.  Natur
Turismo  Aktiboari  diru-laguntza
ordaintzea.

4. 51/2018  eta  52/2018  faktura-
zerrendak.

1.  AURREKO AKTA  ONARTZEA.

Alkateak bilerari hasiera eman ondoren, 2018ko irailaren 24an  egindako batzarreko akta
aztertu dute. Batzarkideek aho batez onartu dute akta.

2. ONARTZEA ZERBITZU HONEN KONTRATUAREN LUZAPENA: AHOLKULARITZA
ETA  LANKIDETZA  ZERBITZUA  BILKETA  EXEKUTIBOAREN  ETA  TRAFIKOKO
ZIGORREN KUDEAKETA ARLOAN.  

AURREKARIAK  

Lehena.- 2015eko abuztuaren 5eko 2015/1314 Alkatetza Dekretuaren bidez, Baldintza
Administratibo  Partikularren  Plegua  onartu  zen,  bilketa  exekutiboaren  eta  trafikoko

zigorren kudeaketa arloan aholkularitza eta lankidetza zerbitzua kontratatzeko adjudikazio
prozedura arautzeko. Adjudikazio prozedura, prozedura ireki bidez egitea onartu zen.

Bigarrena.- 2015eko abuztuaren 11n, xede hori zuen kontratazio iragarkia Gipuzkoako
Aldizkari Ofizialean eta Tolosako Udaleko web orrian argitaratu zen, 3/2011 Legegintzako
Errege  Dekretuak,  azaroaren  14koak,  Sektore  Publikoko  Kontratuen  Legearen  Testu
Bategina onartzen duenak, aurreikusitakoa betez.

Hauek ziren oinarrizko datuak:  

-  Xedea:  Bilketa  exekutiboaren  eta  trafiko  zigorren  arloan  aholkularitza  eta
lankidetza zerbitzua.

- Kontratu mota: Zerbitzuak.

- Tramitazioa: Arrunta eta prozedura irekia.

-  Epea:  3  urtekoa (2015eko urriaren 22tik  2018ko urriaren 21era),  urtebeteko
luzapena aurreikusten zelarik.

- Balio zenbatetsia: 595.400,00 euro.

-  Oinarrizko  aurrekontua:  Zergen  eta  zuzenbide  publikoko  bestelako  sarreren
bilketa  exekutiboagatik,  trafikoko  zigorrak  izan  ezik:  bilketa  efektiboaren
nagusiaren  %  18ra  arte  (BEZik  gabe).  Trafikoko  zigorren  kudeaketa  osoa:
trafikoko zigorren bilketa nagusiaren % 42ra arte (BEZik gabe). 

Hirugarrena.- Bi enpresek aurkeztu zuten euren proposamena aipatutako esleipenean
parte hartzeko, GESMUNPAL, S.A. enpresak eta COORDINADORA DE GESTIÓN DE
INGRESOS, S.A. enpresak.

Laugarrena.- Behin  kontratazio-jardunbide osoa egin ondoren,  2015eko urriaren 19an
egindako  Tokiko  Gobernu  Batzarrak  Gesmunpal,  S.A.  enpresari  esleitu  zion  bilketa
exekutiboaren eta trafiko zigorren arloan aholkularitza eta lankidetza zerbitzuko kontratua.

Bosgarrena.- Horiek horrela, 2015eko urriaren 29an, Tolosako Udaleko alkate-udalburuak
eta Gesmunpal, S.A. enpresaren ordezkariak Tolosako Udalerrian bilketa exekutiboaren
eta trafiko zigorren arloan aholkularitza eta lankidetza zerbitzu teknikoaren kontratazio
xede zuen kontratua izenpetu zuten, aurretik 25.745,38 euroko bermea jarri  zutelarik,
ezaugarri nagusi hauekin:

-  Kontratuaren  zenbatekoa,  enpresa  adjudikaziodunak  bildutako  sarreren
araberakoa:  Zergen  eta  zuzenbide  publikoko  bestelako  sarreren  bilketa
exekutiboagatik, trafikoko zigorrak izan ezik: bilketa efektiboaren nagusiaren % 15
(BEZik  gabe).  Trafikoko  zigorren  kudeaketa  osoa:  trafikoko  zigorren  bilketa
nagusiaren % 35 (BEZik gabe).

-  Epea:  3  urtekoa (2015eko urriaren 22tik  2018ko urriaren 21era),  urtebeteko
luzapena aurreikusten zelarik.

Seigarrena.- 2018ko  irailaren  3an,  Jon  Koldobika  Diez  jaunak,  Gesmunpal  S.A.
enpresaren izenean eta haren ordezkari gisa,  idatzi bat aurkeztu zuen udal erregistroan,
6756  sarrera-zenbakia  duena,  non  eskaera  egin  zuen  aholkularitza  eta  lankidetza
zerbitzuaren kontratua luzatzeko Tolosako Udalaren bilketa exekutiboaren eta trafikoko
zigorren kudeaketa arloan.

Zazpigarrena.- Kontratuaren amaiera data aintzat hartuta, udal kontuhartzaileak egindako
txostenean, ondoko proposamena egiten zuen: 

-  Tolosako Udalaren bilketa exekutiboaren eta trafikoko zigorren kudeaketa arloan
aholkularitza eta lankidetza zerbitzuaren kontratua urtebete luzatzea, 2018ko urriaren
22tik 2019ko urriaren 21era.

ZUZENBIDEZKO OINARRIAK  

Araubide juridikoa: Luzapenari  dagokionez,  bai Administrazio Baldintza Partikularren
Pleguaren  5.  klausulak,  baita  bi  aldeek  sinaturiko  kontratuaren  3.  klausulan  ere,
kontratuaren hasierako iraupena hiru urtekoa izango zela jasotzen du. Bestalde, klausula
berean xedatzen du kontratu horren epea beste urte batez  luzatu  ahal  izango  dela,
berariaz  eta  bi  aldeen  adostasunarekin,  3/2011  Legegintzako  Errege  Dekretuak,
azaroaren  14koak,  Sektore  Publikoko  Kontratuen  Legearen  Testu  Bategina  onartzen
duenak, bere 303. artikuluan xedaturikoari jarraiki. 

Halaber,  administrazio-kontratu  mota  guztietako  luzapenak  direla-eta,  3/2011
Legegintzako  Errege  Dekretuak,  azaroaren  14koak,  Sektore  Publikoko  Kontratuen
Legearen  Testu  Bategina  onartzen  duenak,  bere  23.  artikuluaren  2.  atalean  honela
xedatzen  du:  “2.  Kontratuak  behin  edo  gehiagotan  luzatu  ahal  izango  dira;  betiere,
luzapenak  luzapen,  kontratuaren  bereizgarriak  iraunaldi  osoan  ez  aldatzekotan  eta,
kontratua esleitzeko lehiaketan, kontratuaren gehieneko iraupena kontuan hartu bada,
luzapen eta guzti. Kontratazio-organoak erabakiko du kontratua luzatu edo ez. Luzatzea
erabakitzen badu,  enpresaburuak  ezinbestean  onartu  beharko du luzapena,  non  eta
kontratuak ez duen berariaz kontrakoa aurreikusten. Ezin da luzapenik izan bi aldeen
isilbidezko adostasunaren bidez”.

Kasu honetan, proposatzen den luzapenak ohiko izaera du. 

Prezioen berrikuspena:  3/2011 Legegintzako Errege Dekretuak,  azaroaren 14koak,
Sektore  Publikoko  Kontratuen  Legearen  Testu  Bategina  onartzen  duenak,  bere 89.
artikuluan eta hurrengoetan, Administrazio Publikoetako kontratuen prezioak berrikusteko
xehetasun hauek ematen ditu, 2016ko abuztuan indarrean zegoen Legearen bertsioan:

“1. Los precios de los contratos del sector público solo podrán ser objeto de revisión
periódica y predeterminada en los términos establecidos en este Capítulo. No cabrá la
revisión periódica no predeterminada o no periódica de los precios de los contratos. Se
entenderá por precio cualquier retribución o contraprestación económica del contrato,
bien sean abonadas por la Administración o por los usuarios. 2. Previa justificación en el
expediente y de conformidad con lo previsto en el real decreto al que se refieren los
artículos 4 y 5 de la Ley 2/2015, de desindexación de la economía española, la revisión
periódica y predeterminada de precios solo se podrá llevar a cabo en los contratos de
obra, en los contratos de suministro de fabricación de armamento y equipamiento de las
Administraciones  Públicas  y  en  aquellos  otros  contratos  en  los  que  el  período  de
recuperación  de  la  inversión  sea  igual  o  superior  a  cinco  años.  Dicho  período  se
calculará  conforme  a  lo  dispuesto  en  el  real  decreto  anteriormente  citado.  No  se
considerarán revisables en ningún caso los costes asociados a las amortizaciones, los
costes financieros, los gastos generales o de estructura ni el beneficio industrial. Los
costes  de  mano  de  obra  de  los  contratos  distintos  de  los  de  obra,  suministro  de
fabricación de armamento y equipamiento de las Administraciones Públicas, se revisarán
cuando el período de recuperación de la inversión sea igual o superior a cinco años y la
intensidad en el uso del factor trabajo sea considerada significativa, de acuerdo con los
supuestos y límites establecidos en el Real Decreto.”.

Aurrekoa  aintzat  harturik,  kontratuaren  luzapen  honek,  beraz,  ez  du  prezioaren
berrikuspenik ekarriko.

Organo eskuduna.- Kontratu honen luzapena ebazteko eskumena kontratazio organoari
dagokio.
Kasu  honetan,  kontratazio-organoa  Tolosako  Udaleko  alkate-udalburua  da,  3/2011
Legegintzako  Errege  Dekretuak,  azaroaren  14koak,  Sektore  Publikoko  Kontratuen
Legearen Testu Bategina onartzen duenak, bere II. Xedapen Gehigarriaren I. atalean eta
40/2015 Legeak, urriaren 1ekoak,  Sektore Publikoko Araubide Juridikoarenak, bere 10.
artikuluan  xedatutakoaren  arabera:  “1.  Alkateen  eta  toki-erakundeetako  presidenteen
eskumenekoak  izango  dira,  kontratazio-organo  diren  neurrian,  kontratu  hauek:  obra-
kontratuak, hornidura-kontratuak, zerbitzu-kontratuak, zerbitzu publikoen kudeaketarako
kontratuak,  administrazio-kontratu  bereziak  eta  kontratu  pribatuak,  baldin  eta  beren
zenbatekoa ez bada aurrekontuko baliabide arrunten 100eko 10 baino handiagoa, eta
ezta, inola ere, sei milioi euro baino handiagoa; orobat izango dira haien eskumeneko
mota horietako kontratuak,  zenbait  urterako direnean,  betiere lau urte baino gehiago
irauten ez badute eta urteroko guztien zenbateko metatua ez bada lehenengo ekitaldiko
baliabide arrunten 100eko 10 baino handiagoa, ez eta sei milioi euro baino handiagoa
ere”;  baina  2015/1278  Alkatetza  Dekretu  bidez,  alkate-udalburuak  Tokiko  Gobernu
Batzarrean  eskuordetu  zituen  hainbat  eskuduntza,  horien  artean,  era  guztietako
kontratazio eta kontzesioak, 60.000,00 eurotik gorakoak, baldin eta ez badute gainditzen
aurrekontuko baliabide arrunten % 10, ezta sei milioi euro ere; beraz, aurrekoa kontuan
izanik, Tokiko Gobernu Batzarrak du kontratuaren luzapena onartzeko eskumena. 

Horiek horrela, eta Idazkaritzako eta Kontuhartzailetzako aldeko txostenak eta egindako
proposamena aztertu ondoren, Gobernu Batzar honek, aho batez eta alkateak emandako
ahalmenez baliatuta, 

E R A B A K I   D U

LEHENA.-  Onartzea aholkularitza  eta  lankidetza  zerbitzuaren  kontratuaren  luzapena
Tolosako  Udalaren  bilketa  exekutiboaren  eta  trafikoko  zigorren  kudeaketa  arloan,
kontratuan ezarritako klausulekin bat. Era berean, aurrekontu gaietan eskumena duen
organoak  konpromisoa  hartzea  kontratu  honen  eraginpean  geldituko  diren  hurrengo
ekitaldietako aurrekontuetan ere beharrezkoak diren kredituak gordetzeko.

BIGARRENA.-  Kontratuaren luzapena gehienez 2018ko urriaren 22tik 2019ko urriaren
21era izatea.

HIRUGARRENA.-  Kontratuaren  luzapenean  prezioa  ez  berrikustea.  Kontratuaren
zenbatekoa, enpresa adjudikaziodunak bildutako sarreren araberakoa: 

-  Zergen  eta  zuzenbide  publikoko  bestelako  sarreren  bilketa  exekutiboagatik,
trafikoko zigorrak izan ezik:  bilketa  efektiboaren nagusiaren % 15 (BEZik  gabe);
urteko aurreikuspena, 90.000,00 euro.
-  Trafikoko zigorren kudeaketa  osoa:  trafikoko zigorren bilketa  nagusiaren % 35
(BEZik gabe); urteko aurreikuspena, 65.000,00 euro.

LAUGARRENA.- Zerbitzu hau 0200.227.09.931.00 udal aurrekontuko partidaren kargura
finantzatzea eta, horretarako, dagokion kredituarekin hornitzea.

BOSGARRENA.- GESMUNPAL,  S.A.  enpresari  luzapenaren  berri  ematea  eta
errekeritzea gehienez 15 eguneko epean kontratuaren luzapena formalizatzera bertaratu
dadin.

SEIGARRENA.- Luzapenaren formalizazio iragarkia Tolosako Udaleko kontratugilearen
profilean argitaratzea.

ZAZPIGARRENA.- Erabaki honen berri ematea Kontuhartzailetzari.

ZORTZIGARRENA.- Luzapen honen oinarrizko datuak Sektore Publikoko Kontratuen
Erregistroari  jakinaraztea,  3/2011 Legegintzako Errege Dekretuak,  azaroaren 14koak,
Sektore Publikoko Kontratuen Legearen Testu Bategina onartzen duenak, bere 30. eta
333.3 artikuluan xedatzen duena betez.

3.   ONARTZEA  BIZI-BIZIKI  SL NATUR TURISMO AKTIBOARI  DIRU-LAGUNTZA
ORDAINTZEA.  

Gobernu  Batzarrak,  2018ko  ekainaren  4an,  Tolosako  Udalaren  eta  Bizi-Biziki  SL
elkartearen arteko lankidetza hitzarmena onartu zuen. Bertan, 6.000 euroko diru-laguntza
ematea onartu zen Aktibatu jardunaldiak antolatzeko.

Bizi-biziki SL enpresak Aktibatu jardunaldien memoria eta likidazioa aurkeztu ditu.

Ingurumen  teknikariak  egindako  txostenaren  arabera,  hitzarmenean  eskatutako
baldintzak betetzen dira.

Era berean, kontuhartzaileak aldeko fiskalizazio-txostena egin du eta zerga-betebeharrak
betetzen dituztela ziurtatzen du.

Hori guztia kontuan izanik eta udal teknikariak egindako proposamena aztertu ondoren,
Gobernu Batzar honek, aho batez eta alkateak emandako ahalmenez baliatuta, 

E R A B A K I   D U

LEHENA.- : Onartzea Bizi-Biziki SLri   diru-laguntza ordaintzea, hau da,  6.000 euro.

BIGARRENA.-  Erabaki  honen  berri  ematea  Enplegu  Departamentuari,
Kontuhartzailetzari eta Bizi-Biziko SLri. 

4. 51  /2018 ETA 52/2018 FAKTURA-ZERRENDAK  .

Kontuhartzailetzak 51/2018 faktura-zerrenda aurkeztu du,   94.818,79 €-koa.

Hortaz, zerrenda azterturik, Gobernu Batzar honek, aho batez, eta alkateak emandako
ahalmenez baliatuta,

E R A B A K I   D U

LEHENA.- 51/2018 faktura-zerrenda onartzea. 

BIGARRENA.- Onarpenaren berri ematea Kontuhartzailetzari. 

- - - - - - - - - - -  

Kontuhartzailetzak 52/2018 faktura-zerrenda aurkeztu du, 82,77 €-koa.

Hortaz, zerrenda azterturik, Gobernu Batzar honek, aho batez, eta alkateak emandako
ahalmenez baliatuta,

E R A B A K I   D U

LEHENA. -52/2018 faktura-zerrenda onartzea. 

BIGARRENA.- Onarpenaren berri ematea Kontuhartzailetzari. 

Eta besterik gabe, bilera amaitutzat jo da 9:00etan.

ALKATEA                                             IDAZKARIA

